
MUASSASALARIDA 
BUXGALTERIYA HISOBI 

VA ICHKI AUDITNI 
TAKOMILLASHTIRISH

Shaymatova Nargiza Ashurovna
TDIU mustaqil izlanuvchisi

Annotatsiya: Mazkur maqolada oliy ta’lim muassasalarida buxgalteriya hisobi va ichki auditning zarurligi asoslangan. 
Oliy ta’lim muassasalari faoliyatining o‘ziga xos jihatlari asosida buxgalteriya hisobi va ichki auditning nazariy-uslubiy 
asoslari tadqiq etilgan. Oliy ta’lim muassasalarida rivojlantirish jamg‘armasi mablag‘larini maqsadli sarflash bilan bog‘liq 
takliflar shakllantirilgan. Fanlardan akadem qarzdorlik bo‘yicha undiriladigan to‘lovlar va ushbu mablag‘lar bilan bog‘liq 
xarajatlarning hisobini yuritish yuzasidan amaliy tavsiyalar shakllantirilgan. Oliy ta’lim muassasalarida mablag‘lardan nor-
mativ-huquqiy hujjatlarga muvofiq holda samarali foydalanish holatini alohida audit tadbiri sifatida o‘rganish zarurligi 
asoslangan.

Kalit so‘zlar: audit, ichki audib, buxgalteriya hisobi, oliy ta’lim muassasasi, moliyalashtirish, hisobot.
Abstract: This article discusses the need for accounting and internal audit in higher education institutions. The theoret-
ical and methodological foundations of accounting and internal audit are studied taking into account the specifics of the 
activities of higher educational institutions. Proposals have been formulated for the targeted expenditure of funds from 
the university development fund. Practical recommendations for collecting funds from academic debt and accounting for 
expenses on these funds are formulated. It is based on the need to study the state of the effective use of funds in higher 
educational institutions as a separate audit activity in accordance with regulatory legal documents.

Key words: audit, internal audit, accounting, university, financing, reporting.
Аннотация: В данной статье речь идет о необходимости бухгалтерского учета и внутреннего аудита в высших 
учебных заведениях. Теоретико-методологические основы бухгалтерского учета и внутреннего аудита исследо-
ваны с учетом специфики деятельности высших учебных заведений. Сформулированы предложения по целевому 
расходованию средств фонда развития вузов. Сформулированы практические рекомендации по сбору средств из 
академической задолженности и учету расходов по этим средствам. В его основе лежит необходимость изучения 
состояния эффективного использования денежных средств в высших учебных заведениях как отдельной ауди-
торской деятельности в соответствии с нормативными правовыми документами.

Ключевые слова: аудит, внутренний аудит, бухгалтерский учет, вуз, финансирование, отчетность.

K I R I S H
Jahon tajribasi shuni ko‘rsatadiki, mamlakatning zamonaviy dunyo sivilizatsiyasiga va ijtimoiy taraqqiyotga 

aloqadorligi fan va texnikaning rivojlanish darajasi, ta’lim sifati, fuqarolarning jismoniy va ma’naviy salomat-
ligi ko‘rsatkichlari, resurslardan oqilona foydalanish va atrof-muhitni boshqarish kabi omillar bilan belgilanadi. 
Jahon bankining ma’lumotlariga ko‘ra, dunyoda davlat xarajatlarining o‘rtacha 13 foizi ta’limga sarflanadi va 
hukumatlar ushbu pulni samarali sarflashdan manfaatdordir. Bugungi kunda ilm fanni moliyalashtirishga yo‘nal-
tirilgan mablag‘lar hajmi dunyo bo‘yicha 19 foizga o‘sgan. Lekin, dunyoning turli mamlakatlarida ushbu yo‘na-
lishda notenglik mavjud bo‘lib, ilm-fanga yo‘naltirilgan mablag‘larning katta qismi Amerika qo‘shma shtatlari va 
Xitoy davlatining hissasiga to‘g‘ri keladi [4].

Jaxonda oliy ta’lim muassassalarini moliyalashtirishning turli shakllari ularda o‘qitish xarajatlarni to‘liq 
davlat tomonidan qoplanishi, oliy ta’lim muassasalarida tadbirkorlik faoliyati asosida daromadlar hajmini 
oshirish, ta’lim xizmatlari samaradorlik ko‘rsatkichlari va ularni oshirish masalalari keng tadqiq etilgan. Mazkur 
yo‘nalishda O‘zbekistonda so‘nggi yillarda ta’limning barcha bosqichlarida tub islohotlar amalga oshirila bosh-
landi. Oliy ta’lim muassasalarining moliyaviy mustaqilligi va barqarorligini ta’minlash, moddiy-texnik ta’minotini 
mustahkam lash bo‘yicha quyidagi qator vazifalar belgilangan, jumladan, “oliy ta’lim muassasalarini bosqich-
ma-bosqich o‘zini o‘zi moliyalashtirish tizimiga o‘tkazish, moliyaviy barqarorlikni ta’minlash, mehnatga haq 

to‘lash tizimini takomillashtirish, moliyalashtirishning samarali va shaffof mexanizmlarini joriy etish, oliy ta’lim 
muassasalarining reytingi va o‘z xarajatlarini qoplash darajasidan kelib chiqib bakalavriat ta’lim yo‘nalish-
lari (magistratura mutaxassisliklari) bo‘yicha to‘lov-kontrakt miqdorlarini mustaqil belgilash tizimiga bosqich-
ma-bosqich o‘tish” [1] kabi vazifalar belgilandi.

Dunyo amaliyotida oliy ta’lim muassasalarini moliyalashtirish aralash tarzda ham davlat budjetidan, ham 
budjetdan tashqari manbalar hisobidan amalga oshiriladi. Oliy ta’lim muassasalarida mablag‘larning maqsadli 
va manzilli sarflanishi bevosita ularning hisobini samarali tashkil etish hamda moliyaviy hisobotlar ko‘rsatkichla-
rining shaffofligi bilan bog‘liq. Shu sababdan ham, jahonning aksariyat mamlakatlari oliy ta’lim muassasalarida 
buxgalteriya hisobini davlat sektori uchun buxgalteriya hisobining xalqaro standartlari talablari asosida rivojlan-
tirilishiga alohida e’tibor qaratilmoqda.

M A V Z U G A  O I D  A D A B I Y O T L A R  S H A R H I
Oliy ta’lim muassasalarida buxgalteriya hisobi va ichki auditning nazariy, uslubiy asoslarini tadqiq etish 

hamda uni takomillashtirish yuzasidan qator xorijlik olimlar ilmiy izlanishlar olib borgan. Xususan, V. V.Bash-
katov, N.P.Kondrakov, T.S. Maslova, V.Yu.Pokusayev, T.A.Poleshukni kiritish mumkin [5, 6, 7, 8].

Respublikamiz iqtisodchi olimlaridan A.K.Ibragimov, K.Sh.Ibragimov, S.U.Mehmonov, M.Ostanaqulov, 
A.A.Ostonokulov, B.B.Sugirbayev, B.K.Hamdamov, Z.U.Xamidovalarning asarlarida budjet tashkilotlarida 
budjet hisobi, budjet hisoboti, budjet tashkilotlarining budjetdan tashqari mablag‘lari hisobi va auditi, oliy ta’lim 
muassaalarida buxgalteriya hisobi va ichki audit, budjet tashkilotlarida ichki audit va moliyaviy nazorat, budjet 
nazoratining nazariy masalalari hamda ularni rivojlantirish yo‘nalishlari o‘rganilgan [9, 10, 11, 12, 13, 14].

Ta’kidlash zarurki, yuqoridagi iqtisodchi olimlarning ilmiy asarlarida aynan, oliy ta’lim buxgalteriya hisobi va 
ichki auditning nazariy va amaliy muammolarini o‘rganishga keng e’tibor qaratilmagan hamda oliy ta’lim tizimini 
isloh qilish bilan bog‘liq me’yoriy hujjatlarning o‘zgarib borishi mazkur yo‘nalishda ilmiy tadqiqotlarni amalga 
oshirish zarurligini keltirib chiqaradi.

T A D Q I Q O T  U S U L L A R I
Tadqiqot jarayonida ilmiy abstraksiya, kuzatish, umumlashtirish, gruhlash, tizimli yondashuv, me’yoriy 

usullar, iqtisodiy tahlil, taqqoslash, monografik tadqiqot, sotsiologik kuzatishlar va ularning natijalarini tahlil 
qilish, prognozlash va boshqa usullardan foydalanildi.

T A H L I L  V A  N A T I J A L A R
Hozirgi kunda oliy ta’lim muassasalarida buxgalteriya hisobi obyektlari tarkibida moliyaviy aktivlar eng 

likvidliligi yuqori va katta ulushni tashkil qilmoqda. Shuningdek, ushbu aktivlar boshqa aktivlar va mablag‘larning 
manbalari bilan uzviy bog‘liq sanaladi. Moliyaviy aktivlar tarkibida to‘lov-kontrakt mablag‘lari yuqori ulushni egal-
laydi. So‘nggi yillarda oliy ta’lim muassasalarida kredit modul tizimining joriy etilishi natijasida ushbu mablag‘ 
bilan bog‘liq yangi hisob obyektlari va hisoblashuvlar muomalalarini keltirib chiqarmoqda.

1-rasm: Oliy ta’lim muassasalarini moliyalashtirish1

Oliy ta’lim muassasalarida rivojlantirish jamg‘armasi mablag‘larini moliyalashtirish manbalari tarkibida 
alohida ahamiyat kasb etib, moddiy texnik bazani mustahkamlash va xodimlarni moddiy rag‘batlantirishda 
qo‘shimcha moliyalashtirishga xizmat qiladi. Ammo, amaliyotda ayrim o‘rinlarda biror bir maqsad uchun sarf-
lash nazarda tutilgan rivojlantirish jamg‘armasi mablag‘lari hisobot yili davomida sarflanmasdan kelgusi yilda 
boshqa maqsadlarga yo‘naltirilishi holatlari kuzatilmoqda. Oliy ta’lim muassasalarining moliya yili davomida 
foydalanilmay qolgan rivojlantirish jamg‘armasi mablag‘larini qayta taqsimlamasdan keyingi moliya yiliga oldin 
belgilangan maqsadlarda foydalanish uchun o‘tkazish zarur. Bu orqali, moliya yili davomida oliy ta’lim muassa-
salarining rivojlantirish jamg‘armasi mablag‘laridan maqsadli foydalanish ta’minlanadi.

1 Muallif tomonidan shakllantirilgan.

SOliy ta’lim muassasalarida talabalarning sifatli bilim olishlarini ta’minlash choralaridan biri o‘zlashtirilmagan 

fanlar uchun kredit to‘lovlarini amalga oshirishdir. Aksariyat oliy ta’lim muassasalarida o‘zlashtirilmagan kreditlar, 
ular bog‘liq to‘lovlarni amalga oshirish va ushbu mablag‘larni maqsadli yo‘naltirishda kamchiliklar kuzatil-
moqda. Xususan, oliy ta’lim muassasalarida mazkur yo‘nalishdan tushadigan mablag‘lar umumlashtirilgan 
holda to‘lov-kontrakt mablag‘lari yoki rivojlantirish jamg‘armasi mablag‘lari tarkibida aks ettirib kelinmoqda. Bu 
esa, oliy ta’lim muassasalarining ko‘rsatkichlarini o‘zaro taqqoslash, mavjud ko‘rsatkichlarni tahlil qilishda qiyin-
chiliklarni keltirib chiqarmoqda.

2-rasm: OTMda fanlardan akadem qarzdorlik bo‘yicha talabalardan undiriladigan tushumlar va ularning 
sarflanishi2

Talabalarning tegishli fanlardan o‘zlashtirilmagan kreditlar miqdoriga mos ravishda bazaviy to‘lov-kontrakt 
miqdoridan kelib chiqqan holda amalga oshiradigan to‘lovlarni 520200 (252) – “Oliy va o‘rta maxsus, kasb-
hunar ta’limi muassasalarida o‘qitishning to‘lov-kontrakt mablag‘lari bo‘yicha hisoblangan daromadlar” schoti 
tarkibida 520210 (252/1) – “Fanlardan akademik qarzdorlik doirasida talabalar bilan hisob-kitoblar bo‘yicha 
daromad” ishchi schotida hisobga olish zarur. Mazkur ishchi schotni buxgalteriya o‘tkazmalarida aks ettirilishi 
keltirib o‘tamiz (1-jadval).

1-jadval: Tegishli fanlardan o‘zlashtirilmagan kredit uchun to‘lovlarning hisobga olinishi3

Muomala mazmuni
2169-son yo‘riqnoma [2] 2-son BHS [3]

Dt Kt Dt Kt
Tegishli fanlardan o‘zlashtirilmagan kredit uchun to‘lovning 
hisoblanishi 175/1 252/1 153610 520200

To‘lovning hisob raqamga kelib tushishi 111/1 175/1 102409 153610

Buning natijasida fanlardan akademik qarzdorlik bo‘yicha talabalar tomonidan to‘lanadigan mablag‘lar 
doirasida daromadlarni alohida hisobga olish, analitik hisob ishlarini yuritish va tahliliy axborotlarni shakllanti-
rish imkoniyati yaratiladi.

Oliy ta’lim muassasalarida fanlardan akademik qarzdorligi bo‘lgan talabalarni o‘qitish bilan bog‘liq xara-
jatlarni 730000 (251) – “Ta’lim muassasalarida o‘qitishning to‘lov-kontrakt shaklidan tushgan tushumlar hiso-
bidan amalga oshirilgan haqiqiy xarajatlar” schoti tarkibida 730 100 (251/1) – “Fanlardan akademik qarzdorlik 
bo‘yicha tushgan mablag‘lar hisobidan amalga oshirilgan haqiqiy xarajatlar” ishchi schotida hisobga olish 
maqsadga muvofiq. Ushbu ishchi schotni buxgalteriya o‘tkazmalarida aks ettirilishi keltirib o‘tamiz (2-jadval).

2-jadval: Fanlardan o‘zlashtirilmagan kredit uchun tushgan mablag‘lar bilan bog‘liq xarajatlarning hisobga 
olinishi4

Muomala mazmuni
2169-son yo‘riqnoma [2] 2-son BHS [3]

Dt Kt Dt Kt
O‘zlashtirilmagan kredit bo‘yicha fanlarni qayta o‘qitish bilan 
bog‘liq mehnat haqi xarajatining hisoblanishi 251/1 173/1

161/1 730100 343310
342210

Vujudga kelgan majburiyatlarning to‘lanishi 173/1
161/1 111/1 343310

342210 102409

2 Muallif tomonidan shakllantirilgan.
3 Normativ-huquqiy hujjatlar asosida muallif tomonidan shakllantirilgan.
4 Normativ-huquqiy hujjatlar asosida muallif tomonidan shakllantirilgan.

Bu orqali fanlardan akademik qarzdorligi bo‘lgan talabalarni o‘qitish bilan bog‘liq hisoblangan xarajatlarni 
alohida qayd etib borish, tahliliy buxgalteriya axborotlarini shakllantirish, pul mablag‘lari sarfiga oid prognoz 
ko‘rsatkichlarni aniqlashga xizmat qiladi.

Oliy ta’lim muassasalari mehnat faoliyatini amalga oshirish va ular bilan bog‘liq hisob-kitoblarni ta’min-
lashda murakkab obyektlardan sanaladi. Oliy ta’lim muassasalarida mehnat faoliyatini amalga oshirishda 
pedagog xodimlar, rahbar xodimlar va ishchi-xodimlar bilan uzviy hisob-kitoblar amalga oshiriladi. Ushbu 
hisob-kitoblar jarayonida xodimlarga har oylik avans to‘lovlarini amalga oshirish va hujjatlashtirish bilan bog‘liq 
xato-kamchiliklar kuzatilmoqda. Jumladan, xodimlarning qo‘nimsizligi mavjud sharoitda ishlamagan yoki ishdan 
bo‘shab ketgan xodimlarga avans to‘lovlarini qilish orqali mablag‘larning asossiz chiqib ketishi kuzatilmoqda.

Oliy ta’lim muassasalarida pedagoglar va ishchi-xodimlarga har oylik avansni taqdim etilgan tabellar 
asosida berib borish zarur. Bunda, hisobot oyi davomida ishlagan xodimlargagina avans to‘lovlari ta’minladi. 
Buning natijasida hisobot oyida haqiqatda ishlamagan pedagoglar va ishchi-xodimlarga ortiqcha avans berish-
ning oldini olishga erishiladi.

Oliy ta’lim muassasalari birinchidan ta’lim tashkiloti hisoblansa, ikkinchidan ilmiy tadqiqotlarni amalga 
oshirish markazi sifatida ham namoyon bo‘lib bormoqda. So‘nggi yillarda aksariyat oliy ta’lim muassasalarida 
tajrib-konstruktorlik va tijorat ishlanmalari amalga oshirib kelinmoqda. Mazkur ishlanmalarni amalga oshirish 
bilan bog‘liq sarflar bevosita oliy ta’lim muassasasining moliyaviy holatiga ta’sir ko‘rsatadi.

Oliy ta’lim muassasalarida ilmiy-tadqiqot, tajriba-konstruktorlik va boshqa innovatsion ishlanmalar nati-
jasida olingan patentlarni ularga oid bevosita xarajatlar asosida tannarx qiymatida nomoddiy aktivlar tarkibida 
hisobga olish maqsadga muvofiq. Tadqiqotchilarining ilmiy-tadqiqot, tajriba-konstruktorlik va boshqa innovat-
sion ishlanmalar bo‘yicha xarajatlarini umumlashtirish orqali, olingan patentlarning qiymatini aniq ifodalash va 
nomoddiy aktiv sifatida hisobda aks ettirish, ularning hisobini yuritish hamda ularga oid buxgalteriya axborotla-
rini shakllantiradi.

Oliy ta’lim muassasalarining moliyalashtirish manbalari va ular bilan bog‘liq xarajatlarning turlicha ekanligi 
ushbu muassasada boshqa budjet tashkilotlaridan farqli ravishda har bir moliyalashtirishning yo‘nalishlari va 
mablag‘larni tartibga soluvchi normativlar belgilanadi. Shuningdek, oliy ta’lim muassasalarida belgilangan tar-
tiblar asosida mablag‘lardan maqsadli va samarali sarflanishini ta’minlash talab etiladi. Ushbu ishlarni amalga 
oshirish bevosida oliy ta’lim muassasalari ichki auditi oldiga qator vazifalarni belgilab beradi. Ya’ni, nafaqat, 
mablag‘larning qonunchilik hujjatlari asosida shakllanishi va samarali sarflanishi alohida audit tadbirlarini 
amalga oshirish zaruriyatini keltirib chiqarmoqda.

Oliy ta’lim muassasalarida budjetdan tashqari mablag‘larga oid daromadlarning to‘liqligini ta’minlash, 
xarajatlarni amalga oshirishda normativ-huquqiy hujjatlar talablariga rioya qilinganligi va ularning smeta-
larga muvofiqligi hamda mablag‘lardan foydalanishning tejamkorligi, belgilangan maqsadli ko‘rsatkichlarning 
bajarilishi, budjet va budjetdan tashqari mablag‘lar hisobidan amalga oshirilayotgan xarajatlarning maqsadga 
muvofiqligi va samaradorligini baholashga qaratilgan ichki auditni o‘tkazish maqsadga muvofiq.

Oliy ta’lim muassasalarining faoliyat yo‘nalishi va moliyaviy-xo‘jalik faoliyati o‘quv jarayoni, o‘quv-uslubiy 
ishlarni shakllantirish, ilmiy tadqiqot ishlarini amalga oshirish, tashkiliy va ma’naviy-ma’rifiy ishlarni tashkil etish 
kabi alohida xususiyatli jihatlari bilan boshqa budjet tashkilotlaridan ajralib turadi. Shuningdek, oliy ta’lim muas-
sasalarida hisob obyektlarini moliyalashtirish manbalari bilan bog‘liqlikda alohida hisobga olinishi ichki auditni 
tashkil etish va o‘tkazishda alohida yonlashuvlarni talab qiladi. Hozirgi kunda oliy ta’lim muassasalarida bud-
jetdan tashqari mablag‘larning yuqori bo‘lishiga qaramasdan audit tadbirlari umumlashtirilgan holda amalga 
oshirib kelinmoqda.

Muassasalarda budjetdan tashqari mablag‘lar bo‘yicha hisobot davridagi daromadlarning to‘liqligini 
o‘rganish, mablag‘larning normativ-huquqiy hujjatlarda belgilangan talablar doirasida sarflanishi holatini tahlil 
qilish, maqsadli ko‘rsatkichlarning bajarilishi, mablag‘larning maqsadli va samarali sarflanishi holatini baholash, 
kelgusi moliya yili uchun tuziladigan biznes reja va smetalarni shakllantirish yuzasidan samarali boshqaruv 
qarorlarini qabul qilishga xizmat qiladi.

X U L O S A
Oliy ta’lim muassasalari faoliyatini amalga oshirish qator alohida xususiyatlarni o‘zida jamlaydi. Xusu-

 san, o‘qitish faoliyatining o‘quv yili bilan bog‘liqligi asosida talabalar kontengenti asosida xodimlarning tarkibi 
shakllantirilishi, pedagog xodimlarning tarkibi va ular bajaradigan ish faoliyati, o‘quv yili uchun undiriladigan 
to‘lov-kontrakt miqdori va biznes reja, maqsadli rejalar belgilanadi. Ammo, moliyalashtirish, moliyaviy-xo‘jalik 
faoliyatini bilan bog‘liq smetalarni tuzish, buxgalteriya hisobini yuritish va moliyaviy hisobotlarni tuzish, ichki 
audit tadbirlari rejasi va uni amalga oshirish bevosita moliya yili bilan uzviy bog‘liqdir. Ushbu jihatlar oliy ta’lim 
muassasalarida buxgalteriya hisobi va ichki audit borasida murakkabliklar va alohida yondashuvlarni keltirib 
chiqarmoqda.

SBizningcha, yuqoridagi holatlarni inobatga olgan holda oliy ta’lim muassasalarida buxgalteriya hisobi va 

ichki auditni takomillashtirish uchun quyidagi ishlarni amalga oshirish zarur:
Moliya yili davomida foydalanilmay qolgan rivojlantirish jamg‘armasi mablag‘larini qayta taqsimlamasdan 

keyingi moliya yiliga oldin belgilangan maqsadlarda foydalanish uchun o‘tkazish;
Talabalarning tegishli fanlardan o‘zlashtirilmagan kreditlar miqdoriga mos ravishda bazaviy to‘lov-kontrakt 

miqdoridan kelib chiqqan holda amalga oshiradigan to‘lovlar hamda fanlardan akademik qarzdorligi bo‘lgan 
talabalarni o‘qitish bilan bog‘liq xarajatlarni alohida buxgalteriya schotlarida hisobga olish;

Ilmiy-tadqiqot, tajriba-konstruktorlik va boshqa innovatsion ishlanmalar natijasida olingan patentlarni ularga 
oid bevosita xarajatlar asosida tannarx qiymatida nomoddiy aktivlar tarkibida hisobga olish;

Budjetdan tashqari mablag‘larga oid daromadlarning to‘liqligini ta’minlash, xarajatlarni amalga oshirishda 
normativ-huquqiy hujjatlar talablariga rioya qilinganligi va ularning smetalarga muvofiqligi hamda amalga 
oshirilayotgan xarajatlarning maqsadga muvofiqligi va samaradorligini baholashga qaratilgan ichki auditni 
o‘tkazish.

